
كلیپیش وەك هەر كارێكی 

هونەری ستایلی تایبەت بە 

خۆی هەیە

شۆڕش������ڤان س������دیق، گەنجێك������ی ك������وردی زۆر بەتوانایە و بە 

ش������ێوەیەكی مۆدێرن و نوێ وەك دەرهێنەر كلیپ دەكات، ش������ێواز و 

ستایلی كلیپەكانی ئاشكرایە و تایبەتمەندییەكی پێوە دیارە و زۆربەی 

هونەرمەندە ك������وردەكان كلیپیان لە دەرهێنانی ئەوە، تا ئێس������تا كاری 

دەرهێنانی بۆ زیاتر لە هەزار و پێنج س������ەد كلیپ كردووە، چونكە بە 

جددی و راس������تگۆیی كارەكانی ئەنج������ام دەدات و كلیپەكانی مایەی 

رەزامەندی هونەرمەندەكانن و دەبنە هۆكارێك بۆ س������ەركەوتنی 

گۆرانییەكانیان، لەم دیمانەیەش������دا بە راشكاوی 
وەڵامی پرسیارەكانی گوڵان دەداتەوە.

شۆڕشڤان شڕۆ:

* باوكت شاعیرێكی ناسراوە، ئایا هیچ رۆڵێكی هەبووە 
لەوەی روو لە كاری دەرهێنان بكەی؟

- بێگوم������ان ئەو كەس������ێكی نزیكە لە م������ن و زۆریش 
سروش������تییە ئەگەر باوك كاریگەریی لەس������ەر رۆڵەكانی 
هەبێت لەو كارەی پێشكەشی دەكەن، بەڵام نابێ ئەوەشمان 
لە بیر بچێت كە ژینگەی دەوروبەریش كاریگەریی بەسەر 
مرۆڤەوە هەی������ە، لە هەمان كاتدا ئ������ەو توانا و بەهرەی 
كە خودی مرۆڤەك������ەش لە بوارێكی دیاریكراو هەیەتی، 
ناك������رێ فەرامۆش بك������رێ، بۆیە رووكردن������م لە بواری 

دەرهێنان شتێكی سەیر نییە.
* لە هونەردا هەر هونەرمەندێك ستایل و رێچكەیەكی 
تایبەت ب������ە خۆی هەیە كە لەس������ەری دەڕوات، ئایا لە 
دەرهێنان شتێكی وا هەیە كە دەر‌هێنەر پێی بناسرێتەوە؟

- م������ن ئەكتەر نیم تا نواندن بكەم، هەر كارێك بكەم بە 
قەناعەتەوە دەیكەم كە ستایلی تایبەت بە خۆمە لە بواری 
دەرهێنان، بێگومان هەر كارێكیش تایبەتمەندێتی خۆی 
هەیە لەوانە سیناریۆ، مۆنتاژ و هەڵبژاردنی شوێنی كار، 
ك������ە من پێموایە هەموویان گرنگن و بە یەكەوە گرێدراون 

بۆ سەركەوتنی هەر كلیپێك. 
* كلیپ ت������ا راددەیەك هەس������تیارە و دەچێتە هەموو 

ماڵێك، لە كلیپەكانت چی لەبەرچاو دەگری؟
- پێموایە لە هەموو كارێكی هونەری كوردیدا پێویست 
دوو ش������ت رەچاو بكرێ كە بە لای منەوە زۆر گرنگن، 
یەكەمیان: هەست و س������ۆزی كۆمەڵگەی كوردی زۆر 
گرنگە، چونكە ئێمە كار بۆ كۆمەڵگەی خۆمان دەكەین، 
دووەمیش������یان زۆر حەز لە نوێ بوونەوە دەكەم كە پێموایە 
ئەمەش زۆر پێویس������تە بۆ هونەری كوردی، بەڵام نابێ 

هیچیان لەسەر حیسابی ئەویتریان بێت.
* زیاتر قسەی خۆت بەسەر هونەرمەنددا فەرز دەكەی، 

یان هونەرمەند چی بوێ تۆ ئەوەی بۆ دەكەی؟
- لە وەڵامی ئەم پرسیارەدا تەنیا دەڵێم ئەگەر هونەرمەند، 
یان پێشكەشكار هەست بكات هەوڵمداوە خۆمی بەسەردا 
فەرز بكەم، ئەوا لە دڵەوە هیوای كاری جوانتر و باشتری 

بۆ دەخوازم.
 * تا چەن������د لە كلیپەكانت رەچ������اوی تایبەتمەندیی 

كۆمەڵگەی كوردەواری دەكەی؟
- كۆمەڵگەی كوردی تایبەتمەندیی زۆری هەیە، من 
هەوڵ دەدەم ئەو ش������تانە لە كلیپەكانمدا نیش������ان بدەم كە 
زیاتر پێی بناسرێت، بۆ نموونە جلوبەرگی كوردی شان بە 

شانی شتی نوێ لە كلیپەكانمدا رەنگ دەدەنەوە.
* دەڵێن شۆڕش������ڤان زۆر ح������ەز دەكات لە كلیپەكانیدا 
رەنگ بەكار بهێنێت، هۆكاری ئەو زۆرییە لە رەنگەكان 

بۆچی دەگەڕێتەوە؟
- بە ش������ێوەیەكی سروش������تی چاوی م������رۆڤ حەز لە 
بینینی ش������تی جوان و رەنگاوڕەنگ دەكات، تێكەڵاویی 

ئەم رەنگانە لەگەڵ جووڵەی بەردەوام جیهانێكی خۆش و 
تازە بۆ چاو و مێشك دەڕخسێنن و دەبێتە هۆی راكێشانی 

سەرنجی بینەر. 
* كلیپەكان������ت زیات������ر نوێگەراییان پێ������وە دیارە، ئەمە 
پەیوەندی بە خۆتەوە هەیە یان بەپێی ئەو س������یناریۆیەیە 

كە بۆت دادەنرێ؟
- دەرهێنەر بە گش������تی پێویس������تە لە چەند لایەنێكی 
هونەری ش������ارەزا بێ، من ل������ە یەك كاتدا ش������ێوەكارم، 
موزیكژەنم، هەروەها وێنەگریش������م، پێویستە ئەم سێیە بە 
یەكەوە لە یەك كاتدا بەكاربهێنم و بە باشترین شێوە نیشانیان 

بدەم، چونكە جیهانی من لەو هونەرانە پێكدێت.
* بەشێك لە دەرهێنەران پشت بە تەكنۆلۆژیا و كرۆما 

دەبەستن، تۆ تا چەند لەگەڵ ئەو كارەی؟
- وەك لە پێش������تردا باس������م كرد هەر دەرهێنەرێك ستایل 
و ج������ۆری كاركردنی خۆی هەیە، ب������ەڵام لەبەر ئەوەی 
من خۆم باكگراوەند هەڵدەبژێرم، بۆیە زۆر پێویس������تم بە 

بەكارهێنانی كرۆما نییە.
* تۆ زیاتر بە دەرهێنەری كلیپەكان ناس������راوی، بۆ لە 

فیلم دەرنەكەوتی؟
- كارەكان������م گەواهی������دەری تواناكانمن لە بواری خۆم، 
بێگومان من توانای زۆرم لەو بوارەش������دا هەیە، لە وڵاتە 
پێش������كەوتووەكان فیل������م بەرهەم دەهێنن كە س������وودی بۆ 
كۆمەڵگە و ژیانی تاكەكانی هەبێت، منیش ئەو ئاواتەم 
هەیە، بەڵام تا ئێس������تا بودجەیەكی ئاوام لەبەر دەس������ت 
نەبووە، ئەگەر كارێكی لەو جۆرەش بكەم، دەبێتە كارێكی 

كوردی مۆدێرن. 
* ت������ا ئێس������تا كاری دەرهێنان������ت ب������ۆ چەند كلیپ 

كردووە؟
-ناتوان������م رێك ژمارەیەك بڵێم، بەڵام تا ئێس������تا كاری 
دەرهێنانم بۆ زیاتر لە هەزار و پێنج س������ەد كلیپ كردووە، 
ئەمە جگە ل������ە بەرنام������ە تەلەفزیۆنیی������ەكان و كاری 
دیكیومنتاری، بۆ نموونە بەرنامەی )بێ كۆنتڕۆڵ( لە 
دەرهێنانی من بوو كە كچە پێشكەشكار و گۆرانیبێژی 
بە توانا دەش������نێ موراد پێشكەش������ی دەكرد و چەندین 

بەرنامەی دیكە.
* كام كلیپ زیاتر كاریگەری بەسەر تۆوە هەبووە، یان 

هۆكارێك بووە بۆ ناسینیت لەلایەن جەماوەر؟
- م������ن ناتوانم وەڵامی ئەم پرس������یارە بدەمەوە، چونكە 
پرس������یارێكی قورس������ە و رێز و س���ڵ��اوم بۆ هەموو ئەو 
هونەرمەندان������ە هەی������ە كە تا ئێس������تا كاری������ان لەگەڵدا 

كردووم. 
* دوایین كاری كلیپت چی بووە؟

- ئێس������تا س������ەرقاڵی 10 كلیپی نوێم كە زۆربەیان لە 
قۆناغ������ی مۆنتاژن و لە كوردس������تان و ئەوروپا وێنەیان 

گیراوە.

هەوڵ دەدەم هەستی كۆمەڵگا 
بریندار نەكەم و نوێكاری 

لەكارەكانمدا بكەم 

پێویستە دەرهێنەر لەیەك كاتدا 
دەرهێنەر و شێوەكارو موزیكژەن 

بێت 

داوای كشانەوەی 
ئەلبوومی ئەلیسا 
دەكەن

دیببكا حەز دەكات 
لە فیلمێكی ئێرانی 

بەشداری بكات

كچە ئەكتەری هیندی دیبیكا بادۆكۆن رایگەیاند كە لە نزیكەوە س������ەیری س������ینەمای ئێرانی دەكات و زۆریش سەرسامە بە 
سینەماكارانی ئێرانی بۆیە لە دڵەوە ئارەزوو دەكات، لە دەرەوەی بۆڵیۆد بەشداری لە كارێكی سینەماییدا بكات، كە پەیامێكەی 
مرۆڤایەتی بێت و س������وودی بۆ كۆمەڵگە بە گش������تی هەبێت . هەر سەبارەت بە سینەمای دەرەوەی بۆڵیۆد دیبیكا وتی: من 
زیات������ر حەز دەكەم لە كارێكی ئێرانیدا بەش������داری بكەم، نەك عەرەبی، چونكە زانیاری زۆرم دەربارەی هونەرمەند و ئەس������تێرە 
عەرەبەكان نییە، ئەو كاتەش������م بۆ نەڕەخساوە كە س������ەیری فیلمی عەرەبی بكەم، بەڵام ئەگەر كارێكم پێشكەش بكرێت و بزانم 
تێیدا س������ەركەوتوو دەبم، رەنگە رەتی نەكەمەوە هەرچەندە لە دڵەوە حەز لە س������ینەمای فەرەنس������ی و ئێرانی دەكەم، چونكە وەك 

تەرخان دەكەم بۆ بینینی فیلمی پێش������تریش رامگەیاند كاتێكی زۆری خۆم 

میراتگران������ی هونەرمەن������د و ئاوازدان������ەر مونی������ر موراد 
س������كاڵایەكیان دژی كۆمپانی������ای رۆتان������ا ب������ۆ دەنگ و 
رەنگ پێش������كەش بە دادگا كرد، هۆكارەكەش������ی یەكێك لە 
گۆرانییەكان������ی ئەلبوومە نوێیەك������ەی خانمە هونەرمەندی 
لوبنانی )ئەلیس������ا(یە كە یەكێك لە گۆرانییەكانی )مونیر 

موراد(یش لە خۆ دەگرێت.
ئەلبوومە نوێیەكەی ئەلیس������ا )حال������ە حب( گۆرانییەكی 
مونیر مورادی تێدایە ب������ە ناوی )اول مرة تحب یا قلبي(، 
بەڵام ئەلیس������ا بێ ئ������ەوەی بگەڕێتەوە ب������ۆ خانەوادەكەی 
گۆرانییەكەی گوتووە و پێش������تر لەلای������ەن هیچ یەكێك لە 
ئەندامان������ی خێزانەكەی رێگەی پێ ن������ەدراوە گۆرانییەكە 
دووبارە بكاتەوە، ئەمەش لە رووی یاس������اییەوە بە سەرپێچی 
دادەنرێت و پێویستە ئەلبوومەكە لە بازاڕەكاندا بكشێنرێتەوە 

بۆ ئەوەی تووشی سزای یاسایی نەبنەوە .

دوو ك������ەس لە خان������ەوادەی مونیر م������وراد دوو پارێزەریان 
راس������پاردووە بۆ ئەوەی رێوش������وێنی یاس������ایی دژی رۆتانا 
بگیرێتەبەر و بڕی 200 هەزار جونەی میسری وەك قەرەبوو لە 
كۆمپانیای ناوبراو وەربگیرێت، ئەلبوومەكەش لە بازاڕەكاندا 
بكشێنرێتەوە، بۆیە لەس������ەر داوای دوو پارێزەرەكە دادگای 
قاهیرە بڕیاریداوە لە رۆژی 12ی ئەم مانگە دانیش������تنێكی 
تایبەت بەم كێشەیە ئەنجام دەدات، كۆمپانیای رۆتانا بەر لە 
بڵاوكردنەوەی ئەلبوومەكە پرسیان بە خانەوادەی ئیسماعیل 
حەبروك كردووەو پرسی بە خانەوادەی مونیر نەكرد، ئەمەش 
بووە مایەی تووڕەبوونی زیاتریان. ش������ایەنی وتنە پێش������تر 
هونەرمەندی ناوداری میسری عەبدولحەلیم حافز بۆ یەكەم 
جار گۆرانییەكەی وتووە ك������ە ئاوازەكەی لەلایەن مونیرەوە 
دان������راوە و دواتریش چەندین هونەرمەن������دی دیكە لە بۆنە 

جیاجیاكاندا گۆرانییەكەیان دووبارە كردۆتەوە.

ئەنابیلا: 
جوانییەكەی 

خۆم بە 
سروشتی دەزانم

ئێرانی و فەرەنسی.
 دەبارەی هۆڵیۆد و دراما توركییەكان كە ئێستا زۆر 

ب���ڵ��اون، دیبیكا وتی: رەنگ������ە دەركەوتن لە هۆڵیۆد 
خەونی س������ەرەكیی هەر ئەكتەرێك بێت، بەڵام بە 

لای منەوە زۆر گرنگەوە لە هۆڵیۆد بناس������رێم، 
زۆریش شارەزاییم لە دراما توركییەكان نییە، 

خۆیش������م نازانم بۆچی دراما توركییەكانم 
نەبینیوە.

 »Arab Idol « بەرنامەی ئەڵقەكانی  لە  یەكێك  لە 
ئەنابیلا هیلال بەشێوە و لۆكێكی جیاواز لە لۆكەكانی 
و  جوانتر  زۆر  بەشێوەیەكی  بەڵام  دەركەوت،  پێشووتر 

وایكرد،  ئەنابیلا  جیاوازەی  دەركەوتنە  ئەم  سەرنجڕاكێشتر، 
بینەرانی بەرنامەكە جگە لە باسكردنی بەرنامەكە و بەشداربووانی 

سەركەوتنی  هۆكارێكی  بە  و  بكەن  ئەنابیلا  دەركەوتنی  باسی  زیاتر 
بەرنامەكەی بزانن.

ئەنابیلا بە كراسێكی رەشی درێژ دەركەوت كە لای سەرەوەی رووت بوو، قژیشی 
بە ستایلێكی قەرەجی داهێنابوو، مكیاژێكی زۆر تەنكی بەكارهێنابوو، 

دەستەكانی  رەنگی  بوو،  سەرنج  مایەی  بینەران  بۆ  ئەوەی  بەڵام 
ئەنابیلا بوو، چونكە رەنگی دەستی زیاتر كراوەتر بوو، ئەمەش تا 
راددەیەك سەیر بوو، بۆیە پرسیاری هۆكاری ئەم گۆڕانكارییانەیان 
كرد. لە لایەن خۆیەوە ئەنابیلا دەربارەی مكیاژەكەی وتی: یەكەم جار 
لە ژیانمدا كە مكیاژم بەكارهێنا، تەمەنم هێشتا 18 ساڵ بوو، زۆریشم لە 
لا سەیر بوو، چونكە پسپۆڕێكی تایبەت بە مكیاژ بۆی كردم، بەڵام ئێستا 
زۆربەی جارەكان خۆم مكیاژەكەم دادەنێم، زۆریش حەز لە مكیاژی ناسك و 
ئەو مكیاژانە دەكەم كە زیاتر جوانیی مێیەتی ئافرەت دیار بخات، سەرەڕای 
ئەمەش من زۆر جار بێ مكیاژ دەچمە دەرەوە، چونكە من ئافرەتێكی ئاساییم لە 

دەرچوون و هەڵسوكەوت و جوانییەكەشم بە جوانییەكی سروشتی دەزانم.
ئەنابیلا سەبارەت بە گرنگیی مكیاژ زیاتر دەڵێت: من چێژێكی تایبەت لە مكیاژكردن 
وەردەگرم، بۆیە هیچ كاتێك بە ئەركێكی قورسی نازانم، بەڵكو بە ئەزموونێكی گرنگی 

ژیانی خۆمی دەزانم. 

بەش������داری كردنی جەماوەر لەم جۆرە راپرس������ییانەدا دەگەڕێتەوە بۆ 
خۆشەویس������تی ئەم خەڵكە بۆ ئەس������تێرەكانیان، ب������ەم دواییەش كەناڵی 
)CBS( لە ماڵپەڕی تایبەتی خۆیدا راپرسییەكی ئەنجامدا دەربارەی 
سەرنجڕاكێشترین ئەستێرە س������ینەماییە پیاوەكان بە لای جەماوەرە، لەو 
راپرس������ییەدا زیاتر لە چوار س������ەد هەزار كەس بەش������دارییان تێدا كرد. 
ئەنجامی كۆتایی راپرسیی سەرنجڕاكێشترین ئەستێرەكانی هۆڵیۆد بەم 

شێوەیە بوو:
* براد بیتی ئەس������تێرەی س������ینەمایی بە سەرنجڕاكێشترین ئەستێرە 
لە مێژووی هۆڵی������ۆد هەڵبژارد، براد بێت س������اڵی1963 لە وێلایەتی 
ئۆكلاهۆما لە دایك بووە و زۆربەی تەمەنی خۆی لە ویلایەتی میزۆری 
بەس������ەر بردووە و بە یەكێك لە بەناوبانگترین و خاوەن زۆرترین جەماوەر 
دادەنرێت، ئەمەش لەبەر لێهاتوویی و بەرزیی ئاستی ئەو فیلمانەی كە 
بەشداری تێدا كردووە و زۆربەی ئەو فیلمانە بۆ بەدەستهێنانی خەڵاتی 

ئۆسكار پاڵێوراو بوون.
جگە لەمە براد بێت بەوە ناسراوە كە توانای بەرجەستە كردنی رۆڵی 
جیاجیای هەیە و لە رووی كۆمەڵایەتیش������ەوە خاوەن كەس������ایەتییەكی 
بەهێزە، دوای ئەوەی لە جنیڤەر ئەنیس������تۆن جیاب������ۆوە، پەیوەندییەكی 
نوێی لەگەڵ ئەنجلینا جۆلی بەست و لەبەر ئەوەی ئەنجلینا باڵیۆزی 
نیازپاكییە بۆیە براد زۆر هاوكاری دەكات و بەشداری لە زۆربەی كار 
و چالاكییە خێرخوازییەكانیدا دەكات لە سەرتاس������ەری جیهان، لە دوای 
ئەم هاوس������ەرگیرییەی لەگەڵ ئەنجلینا زیاتر ناوبانگی دەركرد و بوون 
بە باسی میدیاكان، بەتایبەتی دوای ئەوەی ئەنجلینا بە نەشتەرگەری 
هەردوو مەمكی بڕیەوە و براد بیتیش پاڵپشتی و پشتیوانییەكی زۆری 

كرد و بە رەسمی پەیوەندیی هاوسەرگیریی خۆیان راگەیاند.
* لە پلەی دووەم ویڵ سمێس������ی رەش تاڵە هات، ویڵ سمێس ساڵی 
1968 لە ویلایەتی پەنسلڤانیا لە خێزانێكی چینی ناوەندی لەدایكبووە، 
ژیانی هاوسەری لەگەڵ جادا پیكیت پێكهێناوە و دوو منداڵیان هەیە، 
سمێس������ی روج جگە لە كاری نواندن یەكێكە لە ئەستێرەكانی موزیكی 
پۆپ لە ئەمریكا و چەندین جار خەڵاتی بەدەستهێناوە و خاوەن توانا و 

سەرنجڕاكێشترین 
ئەستێرەكانی 

هۆڵیۆد
س������اڵانە لە رێگ������ەی بەرنام������ە و گۆڤار و 
رۆژنامە هونەرییەكانەوە راپرس������ی جۆراوجۆر 
دەربارەی دەوڵەمەندترین و سەرنجڕاكێشترین و 
س������ەركەوتووترین ئەكتەرەكانی هۆڵیۆد ئەنجام 
دەدەرێ������ت و ژمارەیەك������ی زۆری خوێن������ەر و 
بینەرانیش لە سەرتاس������ەری جیهان بەشداریی 

تێدا دەكەن.

بەهرەیەك������ی زۆرە، ئەمەش وای لێكردووە بە بەردەوام فیلمەكانی داهاتێكی خەیاڵییان هەبێت، جا فیلمەكانی دراما، 
یان كۆمیدی، یان ئەكشن بن.

* ماسیۆ ماكۆنی بە پلەی سێیەم هات، ماسیۆ ساڵی 1969 لە ویلایەتی تكساس لەدایكبووە، باوكی بەنزینخانەیەكی 
هەبوو، سەرەتا بەشداری لە ریكلامە بازرگانییەكاندا كرد و بە لەش و ماسوولكەكانی ناوبانگی دەركرد بوو، هەر ئەمەش 
وای لێكرد روو لە تەلەفزیۆن بكات و لەوێش������ە بچێت بۆ شاش������ەكانی هۆڵیۆد و ببێت بە یەكێك لە پاڵەوانەكان، ماس������یۆ 
بەشداری لە چەندین فیلمدا كردووە كە زۆربەیان فیلمی ئەكشن بوون، بەناوبانگترینیان فیلمی )بیابانەكان و چۆن پیاوێك 

لە دەست دەدەی و مافی كوشتن( لەگەڵ ژمارەیەك لە زنجیرە و فیلمی تەلەفزیۆنی.
*بە پلەی چوارەم ریچارد گیری تەمەن 64 س������اڵ هات، گیر لە فیلادیلفیا لە دایكبووە س������ەرەتا لە رێگەی 
موزیك������ەوە چووتە نێو جیهانی هونەرەوە، لە س������اڵی 1974 بە رۆڵێك������ی بچووك رووی لە كاری نواندن كرد، 

هەرچەن������دە رۆڵەكەی بچووك بوو، بەڵام دواتر بوو بە یەكێك لە گرنگترین و بەناوبانگترین ئەس������تێرەكانی 
هۆڵیۆد و رۆڵەكانی كاریگەرییەكی زۆریان بەسەر جەماوەرە هەبوو. جوانی و سەرنجڕاكێشی گیرو فیلمە 
رۆمانس������ییەكانی زۆرترین داهات و ناوبانگیان هەبوو لەوانەش فیلمی )ئافرەتێكی جوان( لەگەڵ جۆلیا 

رۆبێرتس.
گیر ژیانی هاوس������ەری لەگەڵ كاری لوی������ل پێكهێناوە و خاوەنی منداڵێك������ن، ئەمە بەر لەوەی لە 
نمایش������كاری پێش������ووی جلوبەرگ س������یندی كراوفۆرد جیا ببێتەوە، گیر بەوە ناس������راوە كە چەندین 
هەڵوێس������تی سیاسی هەبووە دژی سیاسەتەكانی حكومەتی چین و یەكێكە لەو كەسانەی پشتگیری 
ل������ە كێش������ەی تبت دەكەن و زۆری������ش نزیكە لە دلای لاما، هر بۆیەش هەندێ������ك كەس پێیانوایە بە 

رەچەڵەك خەڵكی تبتە.
* ت������وم كروزی������ش بە پلەی پێنجەم هات، كروز یەكێكە لە ئەس������تێرە هەر ناودارەكانی هۆڵیۆد 
بەتایبەت������ی لە فیلمەكانی ئەكش������ن و یەكێكە لەو ئەكتەرانەی هۆڵی������ۆد كە خاوەنی زۆرترین 

داهاتە. 
كروز ساڵی 1962 لە نیویۆڕك لەدایكبووە، ئەویش لە ساڵی 1981 بە رۆڵێكی ناوەندی 

بەشداری لە فیلمێكی سینەماییدا كرد، دواتر بوو بە یەكێك لە ناودارترین ئەستێرەكانی 
هۆڵیۆد و هەمیش������ە ناوی لە س������ەرووی ئەو راپرس������ییانە دەهات كە سەبارەت بە 

سەرنجڕاكێشترین ئەستێرەكانی هۆڵیۆد ئەنجام دەدران.

